Supliches 16a Domënia ia por l’ann Ccc
I se fajun ert da rové ite te n dër raport de confidënza cun Chël Bel Dî, 
y cun les porsones ch’i incuntun.
I periun Chël Bel Dî, nosc Pere, che nes conësc.  
Al’invocaziun „Signur, tö t’aspetes nosta resposta a tüa parora“ respognunse: 
I te periun, dëidesse.
1. I periun por la Dlijia do l'intenziun dl Papa por chësc mëis
ch'i imparunse tres deplü da desfarenzié, da chirí i trus dla vita 
y da s'un desdí da ci che nes despartësc da Gejú Crist y da so vangele. (chît)
Signur, tö t’aspetes nosta resposta a tüa parora: I te periun, dëidesse.
2. I periun por nosta comunité cristiana: 
Tles incuntades cun chës porsones che oress da nos deplü atenziun orunse se tó dlaurela (chît)
Signur, tö t’aspetes nosta resposta a tüa parora: I te periun, dëidesse.
3. I periun por dötes y düc chi che socodësc jënt vedla y amarada:
Scinchí la forza da fá so sorvisc cun amur, respet y paziënza (chît) 
Signur, tö t’aspetes nosta resposta a tüa parora: I te periun, dëidesse.
4. Por i regnanc di popui, dantadöt dla Ruscia, dl'Ucraina y dla Tera Santa:
Condüji söl tru dl dejarmamënt, dl dialogh, dla iustizia soziala y dl respet por i debli. (chît) Signur, tö t’aspetes nosta resposta a tüa parora: I te periun, dëidesse.
5. I periun do bun tëmp, 
I te dijun dilan de tüa creaziun y dëidesse fá ci che vá debojëgn por la sconanza dla natöra. (chît) Signur, tö t’aspetes nosta resposta a tüa parora: I te periun, dëidesse.
6. I periun por les vitimes de desfortünes y dles veres ch’ares incuntes Idî te so gran amur
y che sü familiars tla plüra ciafes tla fede consolaziun y la forza da jí inant. (chît)
Signur, tö t’aspetes nosta resposta a tüa parora: I te periun, dëidesse.
Signur, nosc Dî!
Sciöche cristians sunse inviá nia ma da confidé te Chël Bel Dî, 
mo ince da se dé da fá por le bëgn dla jënt y dl monn.
Ví y dëidesse tres Gejú Crist tla forza dl Spirit Sant. Amen.
Eventulamënter:
- Signore, aiutaci a conoscere di ciò che é veramente bisogno nelle situazioni concrete della vita:
   preghiamo - Ascoltaci, Signore!
- Aprici il cuore alla tua parola e ala conversazione con te: preghiamo - Ascoltaci, Signore!
- Ricordaci di essere persone ospitabili come Marta y Maria: preghiamo - Ascoltaci, Signore!
ACLAMAZIUNS – KYRIE
Signur Gejú Crist, tö nes vëgnes adincuntra amesa nosc laur y amesa nüsc fistidi





Kyrie eleison  /  Signur, pieté
Signur Gejú Crist, tö os ch’i ascutunse tüa parora
y ch’i se tolunse dlaurela da se lascé ite sön te 





Christe eleison  / Crist, pieté
Signur Gejú Crist, tö es presënt te nosta vita y i podun tres indô sintí tüa vijinanza y to aiüt.





Kyrie eleison  /  Signur, pieté
